
ПЕДАГОГИК АМАЛИЁТ – КАДРЛАР СИФАТИНИ ОШИРИШ НЕГИЗИ СИФАТИДА
 Бугунги кунда юксак маънавиятли, тарбиячиларни тайёрлаш давлат сиёсати даражасидаги муаммо эканлиги, бунда бўлажак тарбиячиларни касбий фаолиятга тайёрлаш муҳим аҳамият касб этиши, бу жараённи амалга оширишда педагогик амалиётга жиддий эътибор бериш зарурлиги маълум бўлди.

       Олий таълим негизида касбий фаолиятга тайёрлаш  педагогик амалиётни тўғри ташкил этилиши муваффақият гаровидир.  Шу жиҳатдан олиб қараганда, ҳозирги кунда ўқув режа бўйича талабаларининг педагогик амалиётлари  ҳар бир босқичда амалга оширилиши кўзда тутилган .
       Мактабгача таълим  йўналиши бўйича  педагогик амалиёт  талабаларга ўзига хос касбий муаммоларни ўргатишга қаратилган бўлиб, бўлажак тарбиячиларнинг касбий ва шахсий сифатларини кетма-кетлик асосида, тўлиқ шакллантиришга қаратилган.  Шу сабабли    бўлажак тарбиячиларни касбий фаолиятга тайёрлашда узлуксиз ва малакавий амалиётнинг тизими ва мазмуни таълимнинг узвийлик ва узлуксизлик тамойилига асосланиши зарур.
              Педагогик  узвийлик  – бу дидактик тамойил (ўқув жараёнининг мазмуни, ташкилий усул ва шаклларни белгилаб берувчи асосий қоида), шароит (таълим жараёнини самарали ташкил этишга кўмаклашувчи ҳолатлар), ҳаракатга келтирувчи куч (таълим жараёнини амалга оширишга ёрдам берувчи омил), таълим, ривожланиш ва тарбия жараёнида мажбурий бажарилиши керак бўлган талаб сифатида изоҳланади. Шу жиҳатдан педагогик амалиёт жараёнининг узвийлиги ҳам ҳар бир босқичда олинган  касбга оид назарий билимларни амалиётда такомиллаштириш, таълим мазмунининг муайян кетма-кетликда, тизимли жойлаштирилиши, ўқув- тарбия жараёни босқичларининг давомийлигини таъминлайди.
             Узлуксиз таълим тизими – кадрлар тайёрлаш жараёнининг асосидир. Узлуксиз таълим тизими, ижодкор, ижтимоий фаол, маънавий бой шахс шаклланиши ва юқори малакали, рақобатбардош кадрларни тайёрлашнинг зарурий шарт-шароитларини яратади
Бўлажак тарбиячиларни касбий фаолиятга тайёрлашда педагогик амалиётни ташкил этиш қуйидаги вазифалар  қўйилган:

· бўлажак тарбиячиларни касбий фаолиятга тайёрлашда узлуксиз амалиёт тизимининг уйғунлиги;

- бўлажак тарбиячиларни касбий фаолиятга тайёрлашда педагогик амалиётни ташкил этиш учун зарур шарт-шароитларни яратиш;

· педагогика олий таълим муассасаларида  мутахассислик фанларидан бериладиган назарий билимларнинг амалиётда қўллаш технологияси;

· тадқиқот жараёнида бўлажак тарбиячиларнинг танлаган касбига нисбатан қизиқиш ва эхтиёжларини шакллантиришга оид методик кўрсатмалар;

· амалиёт жараёнида олиб бориладиган фаолиятнинг ҳозирги замон ахборот технологиялари асосида ташкил этишга қўйиладиган талабларнинг амалда қўлланиши;

· педагогик амалиёт жараёнида талабаларнинг “Кадрлар тайёрлаш миллий дастури”, Мактабгача таълим муассасаси “Концепцияси”, “Болажон” таянч дастури, “Баркамол авлод” Давлат дастури каби меъерий адабиётларни мактабгача таълим муассаси таълим-тарбия жараёнига татбиқ этиши. 

- бўлажак тарбиячиларнинг юксак касбий сифатларни эгаллашлари борасида педагогик амалиёт жараёнини тизимли ташкил этиш;

 - бўлажак тарбиячиларда ўз танлаган касбига нисбатан ғурурланиш туйғусини шакллантириш;

- тарбиячига хос бўлган касбий ҳамда шахсий сифатларни шакллантириш, болаларни севиш, уларнинг тақдирига бефарқ бўлмаслик ва жавобгарлик масъулиятини ҳис қилишларига эришиш;

- талабаларда  мактабгача таълим муассасалари учун жорий этилган қонунлар, қоидалар, шунингдек, меъёрий ҳужжатларда ифода этилган талаблар моҳиятини  тўлақонли англаш ва уларга қатъий амал қилиш кўникмаларини шакллантириш;

-  талабаларнинг педагогик амалиётнинг ҳар бир босқичида эгаллаши лозим бўлган кўникма ва малакаларни шакллантиришга доир технологияларни ишлаб чиқиш;


- уларда ижтимоий фаоллик, ташаббускорлик, жамоатчилик ва тадбиркорлик сифатларини шакллантириш.


Бўлажак тарбиячиларнинг педагогик амалиёт жараёнида белгиланган вазифаларни бажаришлари,  масъулиятни ҳис этишлари, меҳнатга ижобий ёндашишлари, топширикларни ўз вақтида сифатли бажаришлари ҳам уларда касбий фаолият ва унинг таркибий унсурларини шакллантиришга ёрдам беради. 
           Педагогик йўналишда амалга оширилувчи тадқиқотларнинг самарадорлигини таъминлашда муҳим аҳамиятга эга. Бўлажак тарбиячиларни касбий фаолиятга тайёрлашда педагогик амалиётни ташкил этишга алоҳида эътибор қаратилди. Амалий фаолият натижаларининг кўрсатишича,  педагогик амалиёт амалга ошириш илмий изланиш самарадорлигини  таъминлайди.

